
VON ED. ATTENHOFER

Am Obig vorem Wiehnachtstag,
do goni Johr für Johr elei

no zimli spot, sig's no so ehalt,

dur euse Friedhof dure hei.

Und rächts und links uf mängem Grab,
do flackered im Hechte Wind
äis Wiehnachtscherzli oder meh,

sig's für e Frau, en Ma, es Chind.

En grüene Chranz mit rotem Band

lyt do im Schy und wenig Schnee.

Und mängsmol chamer uf em Stei

de Name nur undütlig gsee.

Doch die, wo d'Cherzli azündt händ,

die wüssed scho, wa druffe stobt;
sie wand au hütt es Zeiche tue,

d'Liebi übers Grab us goht.

Und 's ischmr dann, i heb en Grueß
nid nur für alli Tote gsee;
die Cherzli brenned sicher au

es bizli no für dee und mee.

Und wenn i druf zum Tor us go,
so denk i eifach immer dra:
Zündt ächt emol au uf dym Grab

e liebi Hand es Cherzli a?

